
КЕЛІСЕМІН
Мақтаарал ауданынын 
прокуратурасынын прокуроры
Саржан Е.Е.
2025 жыл 8 шілде

ҚАУЛЫ
күдікті ретінде тану туралы

Мырзакент кенті 2025 жыл 8 шілде

Мақтаарал  АПБ  ТБ  тергеушісі  полиция  аға  лейтенанты  Ералы  А.Б.
№255143031000127 сотқа дейінгі тергеп-тексерудің материалдарын қарап,

АНЫҚТАДЫМ:

  ,  22.01.1999 жылы Түркістан (бұрыңғы
Оңтүстік  Қазақстан)  облысында  туылған,  ұлты  тәжік,  Қазақстан
Республикасының  азаматы,  уақытша  жұмыссыз,  отбасылы,  білімі  о та,
Түркістан облысы, Мақтаарал ауданы, Мақтаарал а/о, Елқоныс ауылы, 
көшесі  №48 тұрғыны, сотты болмаған,  төмендегі  көрсетілген жағдайда ауыр
санаттағы қылмыстық құқық бұзушылықты  қасақана жасаған.

Яғни  ол,  25.07.2024  жылы  сағат  18:22-де  құрамында  40  адамы  бар
«WhatsApp» әлеуметтік  желісіндегі  «АТАКЕНТ БАУЫРЛАР» тобында  өздері
ұстанатын теріс бағыттағы ислам дінінің «салафизм» ағымын насихаттау үшін
заңмен тыйым салынған,  діни алауыздықты және діни араздықты тудыратын
белгілері бар уағызын, таратып, діни алауыздықты тудыру қылмысын қасақана
жасаған.

Демек күдікті Ш Қазақстан Республикасы ҚК-нің 174-бабы 1-
бөлігінде көзделген «дiни алауыздықты қоздыру» қылмысын қасақана жасаған.

21.04.2025 жылғы №61 санды сараптама қорытындысына сәйкес:
1.  Зерттелетін  материалдардың  мәтіндеріндегі  идеялар  ислам  дінінің

салафизм ағымына тиесілі екенін көрсетті. 
2.  Зерттеуге  ұсынылған  материалдарда  бір  діни  топтың  (салафизмді

жақтаушылар) екінші топқа (иудейлер мен христиандар, ахлю бидда, шииттер,
рафидиттер, суфилер) діни араздығын, алауыздығын уағыздайтын идеялар бар.

3.  Зерттеуге  ұсынылған  материалдарда  діни  уәждер  бойынша  жиһад
жасау, өзін-өзі құрбан ету, соғыс және зорлық-зомбылық идеялары жоқ.

4.  Зерттеуге  ұсынылған  материалдарда  ҚР  аумағында  теократиялық
құрылысты орнатуды насихаттайтын идеялар жоқ.

5.   Зерттеуге  ұсынылған материалдарда терроризмді  насихаттау немесе
терроризм актісін жасауға шақыру белгілері жоқ. 

6.   Зерттеуге  ұсынылған  материалдарда  терористтік  не  экстриемистік
әрекетті ұйымдастыру мақсатында адамдарды азғырып көндіру немесе даярлау
не қаруландыруға бағытталған сөздер жоқ. 

7.   Зерттеуге  ұсынылған  материалдарда  Қазақстан  Республикасының
Конституциясын бұзып,  билікті  күшпен басып алуды немесе  билікті  күшпен
ұстап  тұруды,  мемлекет  қауіпсіздігіне  нұқсан  келтіруді  не  Қазақстан
Республикасының  конституциялық  құрылысын  күштеп  өзгертуді  насихаттау
белгілері жоқ.- деп кө сетілген. 

Сонымен,   қылмыстық  іс-әрекеті
21.04.2025  ж.  №61  санды  сараптама  қорытындысымен,  куәлердің  жауап  алу
хаттамаларымен,  алу  хаттамасымен,  заттарды  қарап  тексеру  хаттамасымен
дәлелденеді. 

Түпкілікті  күдікті  Ш.  Қазақстан  Республикасы  ҚК-нің  174-
бабы 1-бөлігінде көзделген «дiни алауыздықты қоздыру» қылмысын қасақана
жасаған. 

   кінәсін дәлелдейтін дәлелдемелердің
жеткілікті  екенін  назарға  ала  отырып,  оны  күдікті  ретінде  тану  қажеттілігі
туындап отыр.

Жоғарыда  аталғандардың  негізінде,  ҚР  ҚПК-нің  60,  64,  198,  202-
баптарын басшылыққа ала отырып,

ҚАУЛЫ ЕТТІМ:

1.   ,  22.01.1999  ж.т.,  Қазақстан
Республикасы,  Түркістан  облысы,  Мақтааарал  ауданында  туып-өскен  осы
қылмыстық іс бойынша ҚР ҚК-тің  174-бабы 1-бөлігі бойынша күдікті ретінде
тануды.

2. Күдіктінің құқықтары мен міндеттерін түсіндіруді.
3. Осы қаулыны қадағалаушы прокурорына жолдауды.
4. Қабылданған шешім туралы мүдделі тұлғаларға хабарлауды.

Мақтаарал АПБ ТБ тергеушісі 
полиция аға лейтенанты Ералы А.Б.

ҚР  ҚПК-нің  64,  110,  202-баптарына  сәйкес  күдіктінің  құқықтары
тұсіндірілді:

1)  ұстап  алуды жүзеге  асырған  адамнан өзіне  тиесілі  құқықтар  туралы түсіндірме
алуға;  2)  өзіне  не  үшін күдік  келтірілгенін білуге;  3)  өз  бетінше немесе  өзінің  туыстары
немесе сенім білдірген адамдары арқылы қорғаушы шақыруға  құқылы. Егер қорғаушыны
күдікті, оның туыстары немесе сенім білдірген тұлғалары шақырмаса, қылмыстық қудалау
органы ҚПК-нің 67-бабының үшінші бөлігінде көзделген тәртіппен қорғаушының қатысуын
қамтамасыз  етуге  міндетті;  4)  іс  бойынша  азаматтық  талап  қойылуына  байланысты  өзін
азаматтық  жауапкер  деп  таныған  жағдайда  оның  құқықтарын  пайдалануға;  5)  таңдаған
немесе  тағайындалған  қорғаушысымен,  оның  ішінде  жауап  алу  басталғанға  дейін  оңаша

және  құпия  кездесуге;  6)  күдікті  қорғаушыдан  бас  тартқан  жағдайларды  қоспағанда,
қорғаушысы қатысып отырған кезде ғана айғақ беруге; 7) күдікті, азаматтық жауапкер деп
тану туралы, іс-әрекетін саралау туралы қаулылардың, ұстап алу хаттамасының, бұлтартпау
шарасын  таңдау  және  оның  мерзімін  ұзарту  туралы  өтінішхаттың  және  қаулының,
қылмыстық істі тоқтату туралы қаулының көшірмелерін алуға; 8) айғақ беруден бас тартуға;
9)  сотқа  дейінгі  тергеп-тексеруді  жүзеге  асыратын  адамнан  кепіл  түріндегі  бұлтартпау
шарасын  және  күзетпен  ұстауға  байланысты  емес  басқа  шараларды  қолдану  тәртібі  мен
шарттары  туралы  түсіндірме  алуға;  10)  дәлелдемелерді  ұсынуға;  11)  өтінішхатты,  оның
ішінде  қауіпсіздік  шараларын  қолдану  туралы  өтінішхатты  және  қарсылық  білдірулерді
мәлімдеуге; 12) ана тілінде немесе өзі білетін тілде айғақ беруге; 13) аудармашының тегін
көмегін пайдалануға; 13-1) өзіне қатысты сотқа дейінгі пробацияны жүргізу үшін пробация
қызметіне жүгінуге; 14) өз өтінішхаты бойынша немесе қорғаушысының не заңды өкілінің
өтінішхаты  бойынша  жүргізілетін  тергеу  әрекеттеріне  қылмыстық  қудалау  органының
рұқсатымен қатысуға; 15) заңда көзделген жағдайларда, оның ішінде медиация тәртібімен
жәбірленушімен татуласуға; 16) тергеп-тексерудің кез келген сатысында жазалаудың түрі мен
шарасы  туралы  өз  ұсыныстарын  баяндай  отырып,  прокурорға  процестік  келісім  жасасу
туралы өтінішхат  мәлімдеуге  не  оны жасасуға  келісім білдіруге  және процестік  келісімді
жасасуға; 17) өзінің қатысуымен жүргізілген тергеу әрекеттерінің хаттамаларымен танысуға
және хаттамаларға ескертулер беруге; 18) тергеушінің,  анықтаушының, прокурордың және
соттың  әрекеттеріне  (әрекетсіздігіне)  және  шешімдеріне  шағым  келтіруге;  19)  өзінің
құқықтары мен заңды мүдделерін заңға қайшы келмейтін өзге де тәсілдермен қорғауға; 20)
сараптама  тағайындалған  және  жүргізілген  кезде,  сондай-ақ  өзіне  сарапшының
қорытындысы ұсынылған кезде ҚПК-нің 274, 286-баптарында көзделген әрекеттерді жүзеге
асыруға;  21)  тергеп-тексеру  аяқталғаннан  кейін  осы  Кодексте  белгіленген  тәртіппен  іс
материалдарымен танысуға және одан, мемлекеттік құпияларды немесе заңмен қорғалатын
өзге де құпияны құрайтын мәліметтерді қоспағанда, кез келген мәліметтерді көшіріп алуға,
сондай-ақ  ғылыми-техникалық  құралдарды  пайдалана  отырып,  олардың  көшірмелерін
түсіруге;  22)  қылмыстық  қудалауды  тоқтатуға  қарсылық  білдіруге;  23)  жасырын  тергеу
әрекеттеріне  қатысты  мәселелерді  қоспағанда,  өзінің  құқықтары  мен  заңды  мүдделерін
қозғайтын  процестік  шешімдердің  қабылданғаны  туралы  өзін  қылмыстық  процесті
жүргізетін органның кейінге қалдырмай хабардар етуіне, сондай-ақ олардың көшірмелерін
алуға;  24)  өзіне  қарсы  айғақ  берген  куәден  қосымша  жауап  алу  туралы,  өзі  көрсеткен
адамдарды куә ретінде шақыру және олардан жауап алу, олармен беттестіру туралы өтінішхат
беруге құқылы.

Осы қаулы  маған  жарияланды және  күдіктінің  мәні  түсіндірілді.  ҚР
ҚПК  64-бабында  көзделген  күдіктінің  құқықтары  түсіндірілді.  Қаулының
көшермеci маған берiлдi.

Күдікті:  Ш.Ч.

Қаулыны жарияланды:

Мақтаарал АПБ ТБ тергеушісі 
полиция аға лейтенанты Ералы А.Б.

QR-код ЭЦҚ койылған PDF форматтағы электрондық
құжаттың хэш соммасын қамтиды

QR-код қол қойған тұлғаның ЭЦҚ туралы деректерін,
лауазымын,  мемлекеттік  органның  атауын,  құжатқа
қол қойған күнді мен уақытты қамтиды

